
· Karatasi hii ina sehemu tatu; A, B na CH. Mtachiniwa anapaswa kujibu sehemu zote. 
· Katika sehemu CH, mtahiniwa achague diwani moja tu.
SEHEMU A
1.
Soma taarifa ifuatayo kasha ujibu maswali yatakayafuata.
(Alama 33)
MHUNZI WALUKAGA

Walukaga alikuwa mhunzi mashuhuri aliyetia for a nchini Asiam. Alikuwa akimtengenezea vitu mfalme. Siku moja asubuhi mfalme alimwita. Walukaga alimwitikia kwa hamu na akamwendea kwenya maskani yake. Walukaga alumwangalia mfalme akitaka kumuulizaswali lakini akasita. Ndipo mfalme akasema, “Walukaga, wewe ni mhunzi sana, umenitengenezea vitu vingi. Hakuna mhunzi mwingine aliye bora kama  wewe. Ninataka unitengenezee mtu mwenye uhai aliye na uwezo wa kuzungumza na kutembea. Ninakupa wiki mbili kutimiza kazi hiyo.”
Walukaga hakuamini masikio yake. Alijibu kwa sauti ya kutetemeka, “Sultani mheshimiwa, ingawa nina maarifa mengi katika kazi  yangu, siwezi kamwe kutengeneza mtu aliye uhai”. Mfalme aliposikia hayo, akakasirika sana, macho yake makubwa yakawa mekundu na akamwamuru Walukaga kuondoka mara moja na kutozidi tena kuuliza maswali, la sivyo angeuawa.
Walukaga aliondoka akiwa na hofu nyingi kwa sababu hakujua la kufanya. Alirudi nyumbani akalala kitandani mwake na kuwaza. Mwishowe aliamua kurudi kwa mfalme amwarifu kwamba ilikuwa vigumu kutengeneza mtu mwenye uhai.

Kesho yake, asubuhi mapema. Walukaga alirudi kwa mfalme. Mfalme aliposikia kwamba Walukaga amewasil aliuliza alirudi ikiwa kazi aliyopewa ilikuwa tayari. Walukaga alikariri kuwa ilikuwa vigumu kabisa kutengeneza mtu aliye na uhai. Mfalme akajibu kwa hasira kwa kusema, “ikiwa hutakamilisha kazi niliyokupa kwa muda wa siku mbili, utakufa.”

Walukaga tena akaondoka kwa huzuni nyingi na wasiwasi. Alipofika nyumbani, akashikwa na kizunguzungu na akaamua kukaa chini. Aliweka kichwa chake kati ya miguu yake, na machozi yakaanza kutiririka kwenye mashavu yake kama mvua. Papo hapo kukatokea mwendawazimu. Walukaga alipomuona, akasimama.
“Uhali gani mwenzangu mhunzi mashuhuri?” mwendawazimu alimwamkua kwa kelele. “Ala! Kwa nini huna raha, nimekufanyia nini kibaya hata usinijibu ninapokusalimu?” alilalamika. Walukaga akajibu, “nimekwisha kufa mie ingawa sijaingia kaburini. Mfalme ameniambia nifanye kitu kisichowezekana. Amenitaka nimtengenezee mtu mzima aliye na uwezo wa kuzungumza na kutembea, la siivyo ataamua niuawe.”
Mwendawazimu alicheka, “he he he! Kwa nini watu hujifikiria kuwa na akili nyingi? Ni mwendawazimu pekee anayeweza kutengeneza mtu mwenye uhai.” Walukaga alimsikiliza kwa makini. Halafu Yule kichaa akasema, “Walukaga we nenda kwa mfalme ukamwambie atoe mitungi mia moja ya machozi ya watu na magumia mia moja ya jivu la nywele za watu. mwambie hivyo ndivyo vinavyotumiwa kutengeneza mtu. Licha ya hayo, mwambie itambidi kuwaabudu miungu yake kila asubuhi na kabla ya kwenda kitandani. Sala ni rahisi sana, inasema, ‘what-an-asiam.’ Ni hayo tu, sasa nenda kwake.”
Walukaga kama kwamba alikuwa anatoka ndotoni, alimsifu sana mwendawazimu na akaenda moja kwa hadi kwa mfalme. Alipofika, akamwarifu mfalme juu ya mahitaji ya kutekeleza kazi. Mflame akawaita watumwa wake wote na kuwaamuru waende kote nchini wakawaambie watu wakusanye machozi yao. Watu wa matabaka yote walianza vilio lakini hawakuweza kujaza hata mtungi mmoja wa machozi. Wakanyolewa nywele, lakini lo! Hawakuweza kukusanya hata gunia moja la majivu ya nywele.
Wiki moja baadaye, Walukaga alikwenda kwa mfalme kwa kutaka kupokea vifaa vya kazi aliyopewa, lakini hakuweza kupata gunia moja la jivu wala mtungi mmoja was yale machozi ya watu. walukaga alimuuliza mfalme ikiwa alikuwa akisema ile sala aliyopewa. Mfalme akajibu, “Ndiyo, kwa kweli nimejifunza sala hiyo kwa moyo hivi sasa. What-an-asiam”.
“Ala, sivyo inavyosemwa,” Walukaga alishauri, “inakubidi uiseme polepole, tena kwa makini siyo kuharakisha.” Mfalme akajaribu tena kwa sauti kubwa tena polepole, “what-an-ass-I-am” Ama kweli hakika mfalme hakujua kuwa sala ile ilikuwa ni ya Kiingereza, na maana yake ni “””mbona mimi ni mjinga wa ajabu!”
Maswali:

(a)
Mhunzi ni mtu anayefanya kazi gani?




(Alama 2)
(b)
Kwa nini Walukaga alisifika kote nchini?



(Alama 2)
(c)
Kwa nini mfalme alimchagua Walukaga kumtengenezea mtu aliye na uhai?












(Alama 3)

(d)
Kwaa maoni yako, ni kwa nini kazi aliyopewa Walukaga na mfalme:


(i)
ilikuwa ngumu?






(Alama 2)


(ii)
ilikuwa ya kushangaza?





(Alama 2)

(e)
Eleza jinsi Walukaga alivyojiokoa kutoka vitisho vya mfalme.
(Alama 4)
(f)
Ni vifaa gani alivyoagiza Walukaga kutoka kwa mfalme ili vitumiwe kutengeneza mtu mwenye uhai?




(Alama 3)

(g)
Kwa nini ilikuwa vigumu sana kwa mfalme kukusanya vifaa hivyo ulivyovitaja katika (g) hapo juu?






(Alama 4)
(h)
Kati ya mwendawazimu na Walukaga, nani anastahili sifa katika kutegua kitendawili cha kazi mfalme aliyoitaka Walukaga atekeleze? Eleza jibu lako.












(Alama 3)

(i)
Jadili maana ya kauli zifuatazo kama zinavyotumika katika hadithi:


(i)
Walukaga hakuamini masikio yake.



(Alama 1)


(ii)
Macho yake makubwa yakawa mekundu.


(Alama 1)


(iii)
Nimekwisha kufa mie ingawa sijaingia kaburi.

(Alama 1)

(j)
Eleza maana ya maneno yafuatayo kama yalivyotumika katika hadithi:


(i)
tia for a
(iii)
kichaa

(v)
timiza


(ii)
akasita
(iv)
abudu





(Alama 5)
SEHEMU B
2.
Soma habari ifuatayo halafu ujibu maswali yatakayofuata.

Aaah! Maskini ya Rabi eee! Hii ndiyo nchi tuliyomo sisi! Nchi inayovuja jasho! Nchi ombaomba, nchi maskini, nchi ambayo wanawake huvaa nguo….! Nchi ambayo wanawake huvaa nywele za maiti! Haya ndiyo maendeleo yetu….! Nchi ambayo wasichana huunguza nywele zao ili ziwe nyekundu mithili ya moto; nchi ambayo wasichana wake hawautaki Uafrika! Tumelaumiwa hata na wadudu wajinga wa kuabudu. Pia ndege wa angani waishio nchini mwetu wazidi kusononeka.
Ama kweli penye miti mingi hakuna wajenzi. Lakini sisi si mbwa mwitu. Sisi ni wajinga mfano wa sungura. Akina baba-kabwela wazidi kuongezeka. Usaliti! Usaliti! Usaliti! Tena Usaliti! Usaliti ni chanzo cha maovu yote.

Hata hivyo yote haya yana mwisho wake hata Okello alisema, :kila jambo lika mwisho wake.” Hapo ndipo mzee Kokundeka alipogeuka na kuanza kazi yake ya kusulubisha.
Lakini Nyabwengye alimkemea kwa kumwambia, “Hakika na kweli, amini na aminimi, ni wewe utaangamizwa na kutupwa katika moto wa jahanamu. Ole wake wanoiongoza nchi kwa hila! Ni akheri asingalizaliwa! Siku yake inakuja ikiwataka moto mfano wa radi…” Haya yalikuwa ni maneno ya mwisho ya mwisho….kabla jogoo hajawika safari ya tatu ambapo Bi Nakanwagi Yudaya alitazamia kuwasaliti wananchi waliomchagua kwa kura nyingi sana.
Baada ya hapo ndipo niliposikia sauti nyororo ikisema, “Kwa mapenzi yako baba, kama itawezekana kikombe hiki kiniepuke. Kesheni mkiomba, msiingie majaribuni.” Hii ilikuwa ni sauti ya huzui.
Nayo sauti ya Eloi! Eloi! Lama Sabakthani! Ilisisitizwa kuwa, “Mungu Baba uwasamehe kwa kuwa hawajui walitendalo.” Hapo ndipo nilipozinduka usingizini, usingizi wa mang’amung’amu. Nilipoamka nilishang’aa kuona giza totoro limevamia nchi yote. Samba wakali wazidi kututafuna na sasa tumebaki mifupa mitupu. Loo! Tumenyonywa, hatukunyonywa bali tumesalitiwa.
Mazungumzo kati ya wenye vitambi, watiao mimba, wanaonajisi, wabunge, mawaziri pamoja na rais wetu hayana mafanikio kwetu! Je tunaelekea wapi? Je, tunatoka wapi? Je, tuko wapi? He, tutafika? Sisi wote hatuna budi kujiulizauliza maswali haya kuwa tunatoka wapi, tunakwenda wapi na tuko ne kwa nini? Leo ni leo, asemaye kesho, mwongo.

Pilato, jasiri alijitokeza na kuwauliza, “Ni mtendaji dhambi huyu?”
“Asulubiwe,” wote walijibu kwa sauti ya juu.

Nilijikuta nikipayuka, “Ma-Yuda wote wa barani….”
Sauti nyiingine ambayo haikufahamika ilikotoka nayo nayo ilisikika ikisema, “Wasomi chungu nzima lakini hawawezi chochote zaidi ya kuvihurumia vitabu vyap….! Hakika huu ni usaliti na unafiki. Ukimya wa wasomi wetu utasababisha nao wabinafsishwe!”
Maswali:

(a)
Kulingana na habari, mwandishi anaelezea juu ya nini?

(Alama 6)
(b)
Kimaandishi, mwandishi ana ubingwa wowote anaoonyesha hasa tukizingatia matumizi ya lugha? Jitetee kwa kutoa angalau hoja saba.

(Alama 14)

(c)
Mwandishi ametumia mtindo gani? Eleza ukitumia mifao inayofaa.(Alama 4)

(d)
Kwa maoni yako mwandishi ametekeleza lengo lake? Kwa nini unafikiri hivyo?









(Alama 3)

(e)
“Leo ni leo asemaye kesho , mwongo.” Methali hii imetumiwa kumaanisha nini kulingana na habari?






(Alama 3)

(f)
Kwa kuzingatia aya ya kwanza, habari hii inahusiana vipi nay ale yanayotokea katika nchi yako?

SEHEMU CH

ABDALATIF ABDALLA:

Sauti ya Dhiki
3.
Soma shairi lifuatalo kasha ujibu maswali.

Muwerevu Hajinyowi
1.
Mwenye nacho wajishasha,  wajiona kama ndovu

Kitu kimekulewesha, huutambuwi uwovu


Ngoma yako itakesha, au ni nguvu za povu?


Tangu lini muwerevu, akajinyowa mwenyewe?

2.
Tangu ukipate kitu, ‘megeuka mpumbavu

Katu hithamini mtu, ambaye kwamba mtovu.


Wafikiri kisu gutu, hakikati nyama pevu?

Tangu lini muwerevu, akajinyowa mwenyewe?

3.
Wangapi ‘meonekana, mibakhili mishupavu


Waliyo wakijitona, na mwingi usuluhivu


Leo hawanasi tena, wageukile maivu


Tangu lini muwerevu, akajinyowa mwenyewe?

4.
Kupata kusikughuri, ukajidhani mwerevu

Na hicho chako kiburi, ujewe ni maangavu


Iko siku itajiri, ujikute mwenye wavu


Tangu lini muwerevu, akajinyowa mwenyewe?

5.
kila mwenye kukuonya, uiwate ndiya mbovu


Huchelewi kumminya, kumvunda zake mbavu


Fanya ambayo wafanya, baada mbiti ni mbivu


Tangu lini muwerevu, akajinyowa mwenyewe?

Maswali:

(a)
Toa mifano kutoka shairi kueleza matumizi ya vipengele vya fani vifuatavyo:

(i)
balagha
(iii)
mazda
(v)
methali


(ii)
inkisari
(iv)
jazanda




(Alama 15)

(b)
Eleza maana ya maneno yafuatayo kama yanayvyotumiwa katika shairi hili.

(i)
muwerevu

(ubeti 1-3)


(ii)
kiburi


(ubeti 4)




(Alama 3)

(iii)
ndiya
 

(ubeti 5)

(c)
Lichambue shairi hili ukizingatia urari wake.



(Alama 16)

4.
Soma shairi lifuatalo kasha ujibu maswali.

Wasafiri Tuamkeni

1.
Bado safari ni ndefu, wasafiri tusichoke

Natusiwe madhaifu, twendeni hadi tufike


Tusafiri bila hofu, wenye nazo ziwatoke


Huu ndio mwanzo wake, siwo mwisho wa safari.

2.
Twendeni tusonge mbele, twendeni tusianguke


Mwaona mlima ule? Pale ndipo mwisho wake


Tupande chake kilele, bendera tuitundike


Huu ndio mwanzo wake, siwo mwisho wa safari.

3.
Twendeni tukifahamu, kila mtu akumbuke


Safari yetu ni ngumu, si rahisi ndiya yake


Kuna miba yenye sumu, tunzani tusidungike


Huu ndio mwanzo wake, siwo mwisho wa safari.

4.
Ni ndiya yenye msitu, na mirefu miti yake

Imejaa nyama mwitu, kila mmoja na pake


Na wakionapo kitu, ni lazima wakishike


Huu ndio mwanzo wake, siwo mwisho wa safari.

5.
Na kuna bahari pana, na kirefu kina chake

Mawimbi makubwa sana, ni ajabu nguvu zake


Hiyo hatuna namna, ni lazima tuivuke


Huu ndio mwanzo wake, siwo mwisho wa safari.

6.
Kusafiri ni lazima, tukitaka tusitake


Wale waliyo wazima, maguu nayanyosheke


Na aliye na kilema, naabebwe na mwenzake


Huu ndio mwanzo wake, siwo mwisho wa safari.

7.
Na mshikaji bendera, kwa vizuri naishike


Daima nawe imara, wala asilainike


Ay’ongoze barabara, huko twendako tufike


Huu ndio mwanzo wake, siwo mwisho wa safari.

Maswali:
(a)
Shairi hili lina muwala ukilisoma. Nini maana ya muwala katika shairi?











(alama 4)

(b)
Kulingana na shairi hili, wewe kama mtahiniwa, kibwagizo cha shairi kinakupa ujumbe upi?






(alama 4)

(c)
Shairi hili linatuamsha kama wasafiri duniani mbali na safari za kutembea hadi mahali Fulani, tuna safari zipi tunazoshughulikia maishani? Eleza kwa kutoa angalau hoja sita.






(alama 12)

(d)
Chambua muundo wan je wa shairi hili ukizingatia angalau vipengele saba.












(alama 14)

MWINYI HATIMU MOHAMED:

Malenga wa Mrima
5.
Soma shairi lifuatalo kasha ijibu maswali.

LEA MWEMA
Uleapo lea mwema, kigego usimlee
Ni mbovu yake hatima, mtupe kando pekee

Mwambae ana tuhuma, kwa mbali apotelee

Ndwele isiyopojaza, si uchimvi kitu gani!

Atakuvutia janga, mashimoni utopee
Usiivumbue kinga, jamii wakuzomee

Ubaki maingainga, tulia nikunenee

Ndwele isiyopojaza, si uchimvi kitu gani!

Mlee mwenye huruma, kwa cheko umchekee
Umjaze memamema, ufapo akuombee

Msi uso wa kwinama, pako asisogelee

Ndwele isiyopojaza, si uchimvi kitu gani!

Nakupa kisa cha pepe, ukijue makelee
Ungayaona meupe, mate usiyamezee

Funganya ukkayatupe, macho siyakodolee

Ndwele isiyopojaza, si uchimvi kitu gani!

Ndeme ujapoipika, magogo uchochelee
Kuchemka na kufoka, na moto upepelee

Utamaliza miaka, na karne ziongee

Ndwele isiyopojaza, si uchimvi kitu gani!

Sukani isosikia, leo niwajojotee
Haiwi kusafiria, na kwamba uinyetee

Mwambani itakutia, kinani uogelee

Ndwele isiyopojaza, si uchimvi kitu gani!

Jeraha lisilopoa, nasema viwaelee
Mwishowe ni kukutia, kilema kikulemee

Au la ni kuingia, kuzimu uteketee

Ndwele isiyopojaza, si uchimvi kitu gani!

Maswali:
(a)
Chambua muundo wa nje wa shairi hili ukizingatia vipengele vine.











(alama 8)

(b)
Shairi hili linawalenga akina nani? Eleza.


(alama 2)

(c)
Eleza mafunzo angalau matano uyapatayo baada ya kulichambua shairi hili.











(alama 10)

(d)
Andika ubeti wa kwanza ukitumia lugha ya nathari.

(alama 6)
(e)
Eleza maana ya maneno yafuatayo kama yalivyotumika shairi.


(i)
tuhuma

(iii)
karne


(ii)
hatima

(iv)
jeraha



(alama 8)

6.
Soma shairi lifuatalo kasha ujibu maswali.

KUSEMA

Ungamuona kuhani, anena hamezi mate
Ang’aka na kujighani, malumbi ashinda wote

Jitulize kwa makini, akili asiku chote

Kusema ni kwetu sote, mawazo ni kwa wachache.

Urembo wa binadamu, na uzawa pande zote

Usikutiye hamumu, ukamba hanayo tete

Twaa kidogo sehemu, mwengine mwache agute

Kusema ni kwetu sote, mawazo ni kwa wachache.

Hata vitisho na nguvu, kichwani mwako yafute

Maguvu si saidivu, yapishe njia yapite

Ukaechi kwa utuvu, na moyo usikutute

Kusema ni kwetu sote, mawazo ni kwa wachache
Mathali mtu tajiri, kajaaza kote kote

Iwa ni mwenye nadhari, wenende kasha usitu

Kwenda anayo dosari, dhibiti asikuvute

Kusema ni kwetu sote, mawazo 
Uaminifu na vyeo, tumbo yasikerekete
Wamgapi wachafuo, na hadhi wazifumbate

Malumbanaji ni chuo, pekee tulikamate

Kusema ni kwetu sote, mawazo ni kwa wachache.

Maswali:

(a)
Eleza lengo kuu la mshairi katika shairi lake hili.


(alama 4)
(b)
Tambua na ueleze maudhui matatu yanayopatikana katika shairi hili.












(alama 6)

(c)
Jadili mafunzo matatu ambayo mshairi analenga kufunza jamii kupitia shairi hili.









(alama 6)

(d)
Andika ubeti wa tatu katika lugha ya nathati.



(alama 6)

(e)
Kwa kurejelea shairi, eleza matumizi ya mbinu zifuatazo:


(i)
inkisari

(ii)
mazda



(alama 4)

(f)
Fafanua vipengele vifuatavyo kama vinapozingatiwa katika shairi la hapo juu.


(i)
mathanawi

(iii)
urari


(ii)
tarbia


(iv)
kibwagizo



(alama 8)

MWISHO!!
PAGE  
8

